
Ngaahi Totonu ‘a e Kau Nofo Totongi:

‘Ikai ke Fakalao ‘a e Loka ‘i Tu’a
‘E MALAVA HE’EKU LANDLORD ‘O LOKA AU ‘I TU’A MEI HOKU NOFO’ANGA?

Ko e founga pe ‘e lava ai he’e landlord ‘o tuli ha tokotaha nofo totongi ko ha’ane ‘oange tohi fakatokanga, ma’u mai ha tu’utu’uni mei he fakamaau’anga ke tuli pea ke fakahoko atu hangatonu he’e Sheriff ‘a e tu’utu’uni. ‘Oku ta’e fakalao ki ha landlord kene ta’ofi ha tokotaha nofo totongi ke hu ki hono fale ‘aki ha’ane fetongi ‘a e ngaahi loka ‘o ‘ikai ha tu’utu’uni mei he fakamaau’anga. ‘Oku ‘ikai ha totonu fakalao ha’a landlord kene fetuku ho’o ngaahi naunau lolotonga ‘oku ke nofo ai pea ‘ikai ha fakatokanga ‘o fakatatau kiai mo ha tu’utu’u ni ‘a e fakamaau’anga ke fai ha tuli. Ko ha ‘uhinga makehe ‘e taha kapau ko koe tokotaha pe ‘oku nofo totongi ‘i hono ‘api fakataha moia. ‘I he tu’unga pehe he’ikai lava ke ‘alu ‘a e tokotaha ‘oku ‘o’ona ‘a e ‘api ki he Fakamaau’anga ke tuli koe ka kuo pau pe ke kei ‘oatu ha tohi fakatokanga ‘a e taimi kuo pau keke mavahe ai. (California Civil Code Section 1946.5).
‘E MALAVA HE’EKU LANDLORD KE TU’USI ‘EKU NGAAHI KOLOA KI HE FIEMA’U VIVILI KE FAKAMALOHI’I ‘AKI AU KEU MAVAHE?

He’ikai lava he’e landlord ke fakamalohi’i ko e keke mavahe ‘aki hono tu’usi ‘a e ngaahi koloa ki he fiema’u vivili. Ko e ngaahi koloa fiema’u vivili kau kiai ‘a e vai, ‘ea mafana, ‘uhila, kasa mo e telefoni. Ko e tu’utu’uni ko’eni ‘e kei fakahoko tatau aipe pe ‘ikai ke ‘i he mafai ‘o e landlord ‘a e ngaahi koloa ki he fiema’u vivili. Kapau ‘e hoko ‘eni, teke telefoni hangatonu leva ki he ngaahi kautaha ki he ngaahi koloa ki he fiema’u vivili ke lipooti ‘a e palopalema pea ke ‘eke kiate kinautolu pe ‘e anga fefe hono toe fakahoko mai ‘a e ngaahi koloa ko’eni.  (California Civil Code 789.3) 

KO E HA TEU LAVA KE FAI KAPAU ‘E LOKA AU ‘I TU’A HE’E LANDLORD?  

Kapau teke ‘ilo ‘oku loka koe ‘i tu’a, telefoni ki he kau polisi ‘i ho feitu’u ‘i he fika ‘ikai fakavavevave ki ha (‘ofisa ‘oku ngaue ‘i he ‘elia koia). Kole kiha ‘ofisa ke ha’u ki he nofo’anga ke tokoni na’a hoko ha ke. “Fakaha ki he ‘ofisa ‘e ‘alu atu, ha fa’ahinga tohi pe fakamatala ‘oku ke ma’u ke fakaha ‘oku ke nofo ‘i he tu’asila ko ia pea ko koe ‘a e tokotaha nofo totongi.  (hange ko ho’o ID mo e tu’asila, ko ho’o meili ki he tu’asila, lesisita ‘i he DMV, ngaahi tali totongi ‘o e nofo, ho’o lisi, pe ko ha fa’ahing fakatokanga pe na’e ‘oatu kiate koe he’e landlord ‘i he taimi koia). ‘E fakaha leva he’e ‘Ofis Polisi ki he landlord ke fakahu koe ki loto ki ho nofo’anga kapau tenau vakai’i ‘a e tukunga ‘o e me’a ni ‘oku ‘ikai fakalao hono ta’ofi koe ‘i tu’a. Pea neongo ‘oku ‘ikai puke he’e polisi ‘a ho’o landlord, kole ange kenau hiki ha fakamatala fekau’aki mo e me’a na’e hoko. ‘I hono loka ko e ‘i tu’a ‘oku fakahoko leva he’e landlord ‘a e fehalaaki ni. (California Penal Code 418).
‘E LAVA KEU FAKA’ILO FAKALAO ‘EKU LANDLORD KO HONO LOKA AU ‘I TU’A? 

Kapau na’e loka koe he’e landlord ‘i tu’a pe tu’usi mo e ngaahi koloa fiema’u vivili ke fakamalohi’i koe keke mavahe, teke lava ke faka’ilo ia ke fakafoki mai ‘a e ngaahi koloa ‘i ho nofo’anga pe fakahoko mai ‘a e ngaahi me’a ‘oku fiema’u vivili. Kuo pau keke fai ‘eni he vave taha kimu’a pea tuku atu he’e landlord ‘a e nofo’anga ki ha taha kehe ‘aia ‘oku ‘ikai tene ‘ilo ‘oku ke ‘eke’i ho’o totonu ki he nofo’anga. Teke lava ‘o ‘eke huhu’i ha pa’anga kau ai ‘a e tefito’i maumau hange ko e totongi ‘o ha feitu’u keke nofo ai lolotonga hono loka koe ‘i tu’a): $100 ki he ‘aho takitaha lolotonga hono hokohoko atu e maumau’i he’e landlord ‘a e lao, ka e ‘ikai si’i hifo he $250; pea mo e totongi ‘a e fakafofonga lao. 
(California Civil Code 789.3(c)). 
KAPAU ‘OKU ‘OATU HA FEKAU KI HA FAKA’ILO ‘I MO HA LAUNGA, TELEFONI KI HE  LEGAL AID SOCIETY AT (650) 517-8911 or 1-800-381-8898.  ‘OUA TEKE TOE TATALI-‘OKU LAU ‘A E ‘AHO KOTOA PE.

Translated from English to Tongan by Anamatangi Polynesian Voices in November 2023

Liliu mei he lea Faka-Pilitania ki he Faka-Tonga he'e Anamatangi Polynesia 'i Novema 2023

Translation project completed in partnership with Community Legal Services in East Palo Alto

Ko e lava lelei 'a e ngaue ki hono liliu tu'unga 'i he fengaue'aki mo e Community Legal Services 'i East Palo Alto

